
ABSTRAK 
 
Dewasa ini, penggunaan laman sesawang dan internet merupakan satu keperluan 
kepada masyarakat untuk mendapatkan maklumat-maklumat yang dikehendaki secara 
pantas. Penggunaan Homepage dan Website dalam P&P ini dilihat dapat membantu 
pensyarah memberikan maklumat-maklumat kepada para pelajar seperti artikel, nota, 
dan video yang berkaitan dengan kursus-kursus yang diajar. Homepage dan Website 
ini diinovasikan khas semua pelajar yang mengambil kursus matematik ( 1, 2 & 3) dan 
sains seperti mana yang terkandung dalam course outline pelajar politeknik. Disamping 
itu, Homepage dan Website ini dapat memberi manfaat kepada pelajar untuk membuat 
persediaan awal sebelum masuk kuliah. Dengan adanya Homepage dan Website ini, 
para pelajar juga boleh membuat ulangkaji sendiri secara atas talian. Para pelajar juga 
boleh memuat turun nota-nota kuliah pada bila-bila masa atau dimana jua. Antara 
tujuan inovasi dalam P&P menggunakan Homepage dan Website adalah untuk 
memberi kemudahan kepada pensyarah untuk menyampaikan maklumat tambahan 
berkaitan dengan P&P kepada pelajar. Disamping itu ia dapat memberi kemudahan 
kepada pelajar untuk meningkatkan pengetahuan dalam kursus yang berkaitan. Selain 
itu, ia juga dapat menarik minat pelajar untuk mempelajari kursus-kursus yang 
dipelajari. Ia juga dapat berfungsi sebagai medium tambahan untuk pembelajaran 
kendiri bagi meningkatkan kefahaman pelajar di rumah setelah dimuat naik ke 
Homepage dan Website, CIDOS atau Youtube. Homepage dan Website pensyarah 
boleh dilayari di alamat http://mudahfaham.weebly.com/. Di dalam homepage ini 
terdapat pelbagai menu kursus yang diajar oleh pensyarah, pelajar boleh klik pada 
menu kursus yang berkaitan dan boleh membuka pelbagai menu lain yang terkandung 
didalamnya. 

1.0 Pengenalan 
 

Terdapat beberapa definisi yang diberikan berkenaan dengan laman web.  Menurut Mohd Arif & 
Mohd Jasmy (2000) menjelaskan laman web adalah laman yang mengandungi pelbagai 
maklumat dalam bentuk teks, grafik, animasi audio dan video.   Selain itu, ia juga turut 
mengambilkira kepada citarasa dan kreativiti pembinaan laman web tersebut.  Manakala 
Zolkepli et al. (2001) menjelaskan laman web ialah integrasi grafik, teks dan bunyi dimuatkan  
ke dalam satu halaman paparan. Melalui laman web semua maklumat dapat diakses dengan 
hanya mengklik di hujung jari.  Pembelajaran berasaskan laman web adalah kombinasi di 
antara elemen pendidikan dan teknologi elektronik yang dikenali sebagai E Pembelajaran, m-
pembelajaran dan atau mobile learning. Kaedah ini membolehkan individu mengikuti sesi 
pembelajaran secara terbuka dan bebas dan keupayaan sendiri tanpa perlu mengikuti jadual 
atau menghadiri kelas yang ditetapkan. Aplikasi I (Zahiah & Abdul Razaq, 2009). 

Berikut adalah beberapa definisi e-pembelajaran dan lain - lain istilah yang berkaitan 
dengannya yang pada keseluruhannya menekankan tentang jenis teknologi dan pedagogi yang 
telah dan sedang digunakan pada peringkat dalam negeri dan antarabangsa: 

 Penggunaan teknologi maklumat dan komunikasi untuk memudah cara pembelajaran dan 
pengajaran (KPT, 2011) 

Penggunaan rangkaian dan teknologi multimedia untuk meningkatkan mutu pembelajaran 
dengan memudahkan akses kepada pengetahuan dan sumber terpencil untuk membina 
masyarakat berpengetahuan (MEWC & OUM Malaysia,2004) 

 National American Council for Online Learning mendefinisikan e – pembelajaran sebagai 
kandungan pembelajaran dan pengajaran disampaikan menggunakan teknolologi digital seperti 
teknologi dalam talian atau CD - ROM atau sebarang pengalaman pembelajaran melibatkan 
komputer (NACOL, 2007) 

Pembelajaran yang menggunakan ICT dalam pembelajaran jarak jauh dan mod bersemuka 
(Bennet, Iredale & Reynolds, 2010). 

Pembelajaran yang menggunakan e-pembelajaran dan pembelajaran dalam talian, digunakan 
secara silih berganti termasuk pembelajaran jarak jauh dan  
pembelajaran berasaskan teknologi (CMCE, 2010)  
 

 

2. Kaedah Pelaksanaan Inovasi 
 
Sebelum perlaksanaan Homepage dan Websiteini dilakukan, pensyarah telah mengenalpasti 
beberapa website yang boleh diketengahkan bagi kegunaan pelajar.  Akhirnya, penggunaan 
website dengan menggunakan laman web weebly telahberjaya menarik minat pensyarah untuk 
menjadikan laman web ini sebagai medium perantaraan antara pensyarah dan pelajar.  Proses 
penghasilan weebly ini mengambilkira beberapa langkah yang mudah untuk dituruti 
sehinggalah berjaya menghasilkan satu website yang lengkap yang memudahkan proses 
pembelajaran bagi pelajar.     Homepage dan Website pensyarah juga boleh dilayari di alamat 
di laman web http://mudahfaham.weebly.com/ . Di dalam homepage ini terdapat pelbagai menu 
kursus yang diajar oleh pensyarah, pelajar boleh klik pada menu kursus yang berkaitan dan 
boleh membuka pelbagai menu lain yang terkandung didalamnya.   

2.1 Cara Penghasilan Web Weebly 
 

1 : Taip  <weebly> di laman ‘ internet ’ dan klik carian 

 

 

 

Langkah 2 : Laman <weebly> akan terpapar dan klik pada bahagian <try it free> 

Langkah 3 : Satu kekotak akan muncul dan perlu diisi maklumat – maklumat yang dikehendaki 

 

 

 

Langkah 4 : Pilih kotak <site> 

Langkah 5 : Pilih bidang yang sesuai< education> 

 

 

Langkah 6 : My site akan terpapar dan klik <edit site> 

 

 



2018 Jurnal Kejuruteraan, Teknologi dan Sains Sosial 
Vol. 1 Issue 1 (Special Issue – NaCoSC’18)  

 

 

Langkah 7 : Dari sini, pilih tema yang menarik sesuai dengan web yang diinovasikan 

 

 

Langkah 8 : Untuk memberi nama pada web, klik pada <button> yang pertama dalam kotak 
domain dan pilih nama yang sesuai dan klik <continue> 

Langkah 9 : My site untuk laman web dan homepage telah bersedia diinovasikan dengan nota, 
video, labsheet dll. 

 
 

 

Langkah 10 : Hasil setelah diinovasikan 

2.2 Cara Perlaksanaan Yang Digunakan 

Dalam laporan ini, pensyarah menfokuskan kepada inovasi bagi kaedah yang digunakan dalam 
proses PnP agar proses tersebut menjadi lebih berkesan.  Dalam kajian ini, untuk 4 minggu 
pertama, pensyarah menggunakan kaedah mengajar secara tradisional.  Pensyarah hanya 
melakukan penerangan secara lisan beserta beberapa contoh yang boleh memberi kefahaman 
kepada pelajar dan mencatat rumus-rumus pada papan putih.  Bagi sesi perbincangan pula 
pensyarah meminta beberapa sukarela daripada pihak pelajar untuk menjawab soalan di 
hadapan. Manakala di akhir sesi PnP bagi 4 minggu pertama, pensyarah telah mengedarkan 
soalan kaji selidik bagi mendapatkan maklumbalas mengenai kaedah pembelajaran secara 
tradisional.  Seterusnya kaedah Homepage dan Website sebagai sumber maklumat P&P 
diaplikasikan di dalam kelas bagi 4 minggu seterusnya.  Diakhir fasa ke 2 ini, pensyarah sekali 
lagi mengedarkan soalan soal selidik kepada para pelajar bagi mendapatkan maklumbalas.  
Dan pelajar telah memberi maklum balas yang positif terhadap apa yang telah diperolehi 
melalui impak perlaksanaan Homepage dan Website sebagai sumber maklumat P&P. 

3.0  Hasil Soal Selidik Yang Dijalankan Sebelum Dan Selepas Penggunaan Web 
Dijalankan 

4.0 Perbincangan 

Penghasilan Homepage dan Website dalam P&P boleh menjadi medium tambahan bagi 
membantu pelajar Politeknik Ungku Omar umumnya dan bagi setiap jabatan khususnya bagi 
memahami proses pembelajaran. Ini penting kerana penggunaan Homepage dan Website 
merupakan satu medium pendidikan terkini bersesuaian dengan era terkini yang lebih global. 

 

 

 

5.0 Kesimpulan 

Homepage dan Website ini telah memberikan impak yang tinggi terhadap prestasi akademik 
pelajar. Antaranya ialah merangsang minat pelajar untuk mempelajari kursus yang diajar oleh 
pensyarah. Selain ini, Homepage dan Website ini boleh juga berfungsi sebagai modul 
pembelajaran kendiri untuk meningkatkan kefahaman pelajar dalam mempelajari kursus yang 
berkaitan. Misalnya, bagi pelajar yang tidak dapat menghadirkan diri ke kuliah kerana sakit atau 
hal-hal lain yang tidak dapat dielakkan, pelajar tersebut boleh melayari Homepage dan Website 
tersebut untuk belajar secara kendiri.   Pelajar boleh melayari Homepage dan Website ini pada 
bila-bila masa sebagai rujukan. Ini menjadikan proses pembelajaran akan terus berlangsung 
tanpa bergantung kepada kuliah yang hanya memperuntukkan beberapa jam seminggu. 

